
Teny Fampidirana
Ny primates mivoaka amin'ny alina dia misy eran'izao tontolo izao, misy gidro mivoaka 
alina any Amerika, pottos, angwantibos ary galagos any Afrika, varika any 
Madagasikara, ary loris sy tarsiera any Azia. Ny fitomboan'ny fizahan-tany mijery ireo 
primata dia midika ihany koa ny fampitomboana ny asan'ny mpizaha tany mifandray 
amin'ireo primata mivoaka alina ireo. Ny fitsidihana dia ahitana ny fandehanana an-
tongotra amin'ny alina amin'ny fonenan'ny primates mivoaka amin'ny alina. Ny fizahan-
tany mitsidika ireo primate mivoaka amin'ny alina dia mety ahitana ny biby aseho amin'ny 
fahi-bibidia, ampirisihina ho tonga amin'ny sehatra famahanana any amin'ny hotely, na 
aseho amin'ny antoandro mba hifaneraseran'ny mpizahan- tany izay ka mety hisy 
fiantraikany amin’ireo fiainan’ny primata izany. 


Amin'ny ankapobeny ny primata mivoaka amin’ny alina dia tena mahalalan-tsaina be, toy 
izany ny fahitany, ary maro no manana maso lehibe raha oharina amin'ny haben'ny 
vatany, ary cornea lehibe mifandraika amin'ny haben'ny maso mba hanonerana ny 
haavon'ny hazavana ambany kokoa amin'ny alina. Noho izany, dia tena saro-pady aminy 
ny hazavana artifisialy izy ireo (ohatra, hazavana fotsy manjelatra, loharano LED ary 
tselatra fakan-tsary), ary mety hisy fiantraikany ratsy amin'ny fahasalamany. Ny primata 
mivoaka amin'ny alina koa dia manana fandrenesana saro-pady, ary ny tabataba be 
loatra dia mety hanimba sy hanakorontana, satria ny tabataba dia mety hiteraka adin-
tsaina sy olana ara-pahasalamana, ary hampihena ny fananahany. Rehefa misafidy 
mpitari-dia / mpitari-dalana dia ataovy azo antoka fa manaraka ny tolo-kevitra eto 
ambany izy ireo.

Tolo-kevitra
Alohan'ny fitsidihana

• Ataovy azo antoka fa vita ny vaksininao sy ny fitsapana ataonao mba tsy hamindra 
amin'ny olona eo an-toerana na ireo primata. 


• Fadio ny mitsidika primata raha tsy salama ianao na mampiseho famantarana aretina, 
mba hampihenana ny mety ho fifindran'ny aretina. 


• Ny vondrona mpizahan-tany vitsy kokoa no tsara indrindra, hatramin'ny olona enina raha 
betsaka indrindra. Izany dia manamora ireo mpitari-dia miantoka ny fiarovana ny rehetra 
amin'ny alina. Ny vondrona vitsy ihany koa dia tsy hanelingelina ny primata ary hanome 
fahafahana bebe kokoa hahita primata sy biby hafa. 


• Mba tsy hanelingelina ny primata, fadio ny mampiasa zava-manitra na zavatra misy DET. 


• Ataovy azo antoka fa mitondra na omena jiro mena sy fotsy ny mpandray anjara, fa tsy 
jiro fotsy mahazatra, mba tsy hanelingelina ny primata mivoaka alina. Ireo biby ireo dia 
tsy afaka mahita hazavana mena, fa ny loharano fotsy dia azo inoana fa hanajamba azy 
ireo. Mila fotoana kely ny mason'ny olombelona vao zatra mahita ao ambanin'ny jiro 
mena fa avy eo zatra ihany. Na izany aza, tsy mety raha mampiasa jiro fotsy miaraka 
amin'ny fotoana iray ny mpikambana iray ao amin'ny vondrona. 


• Maro amin'ireo primata mivoaka alina no manana sosona taratra eo amin'ny masony, ka 
mora hita izy ireo amin'ny fampiasana jiro. Na izany aza, tadidio fa na dia kely aza ny 
hazavana dia hitaratra ny famirapiratan'ny maso, ka tsy ilaina ny jiro matanjaka. 


• Ataovy azo antoka fa manana fotoana ampy hanaovana fampahafantarana alohan'ny dia 
an-tongotra alina ianao.


Rehefa tonga eny amin’ny toerana fitsidihana

• Vonoy ny findainao.


• Avereno jerena, miaraka amin'ny vondrona misy anao, ny fomba fampiasana tsara ny jiro 
ary ataovy azo antoka fa efa nampiasa izany ny rehetra teo aloha. 


• Ampahatsiahivo ny vondrona misy anao fa maro ny jiro mamela anao hanova ny lalana sy 
ny lokon'ny hazavana. 


• Tsarovy fa ny taratry ny famirapiratan'ny maso ihany no hitanao raha eo akaikin'ny 
masonao ny loharanon-jiro, ka raha mampiasa fanilo entin-tanana ianao dia tazony 
amin'ny haavon'ny maso izany. 


• Tadidio fa tsy ny biby rehetra amin'ny alina no mamiratra maso.



Mandritra ny fitsidihanao

• Mandehana miadana sy mangina mba tsy hanelingelina ny primata sy ny biby hafa, 
manome fahafahana ny mpandray anjara hahita karazana biby bebe kokoa ao amin'ny 
toeram-ponenany voajanahary.


• Mampiasà loharanom-pahazavana fotsy ihany rehefa mandeha amin'ny faritra be 
havoana sy sarotra, ho fiarovana. Aza hadino ny mampiasa jiro mena rehefa mahita 
primate na biby hafa ianao.


• Fehezo ny fotoana iarahana amin'ny biby tsirairay sy ny fotoana hamirapiratanao ny biby 
tsirairay mba hampihenana ny korontana. Manoro hevitra 5 minitra fara-fahakeliny izahay.


• Raha maka sary ianao dia aza mampiasa tselatra.


• Aza mikasika ny biby sendra anao na ny manodidina azy, ho fiarovana azy ireo sy ho 
anao.


• Mijanòna farafahakeliny 7 metatra miala amin'izay biby sendra anao. 


• Fadio ny manimba zava-maniry hijerena primata.


• Aza manary fako ao anaty ala na eny an-dalana.


• Aza mifoka sigara eo akaikin'ny primata.


• Fadio ny fandraisana anjara amin'ny hetsika izay manararaotra ny primates ho fitaovana 
atao sary.


Nancy Ma’s night monkey (Aotus nancymaae). 
Photo credit B. Wittemann Entropica.

